
Þjónustukönnun á hjúkrunarheimilum HSA 
 

Gerð var þjónustukönnun meðal íbúa á hjúkrunarheimilum Heilbrigðisstofnunar 
Austurlands (HSA) í nóvember og desember 2025. Á sama tíma var gerð 
þjónustukönnun sambærileg meðal aðstandenda íbúa á hjúkrunarheimilum HSA. 
Leitast var við að könnun tæki til þeirra þátta sem snúa að: Umhyggju, sjálfræði, 
virðingu, vellíðan, aðbúnað og umhverfi.  Byggt var á sambærilegum könnunum sem 
hafa verið gerðar á öðrum hjúkrunarheimilum á landinu á síðustu árum. Sigurveig 
Gísladóttir, fagstjóri hjúkrunar á hjúkrunarsviði HSA hafði yfir umsjón með gerð 
könnunarinnar og tók saman. 

 

 

Í heildina eru hjúkrunarheimili HSA með 113 hjúkrunarrýmum á 6 hjúkrunarheimilum: 
Sundabúð á Vopnafirði, Dyngja á Egilsstöðum, Fossahlíð á Seyðisfirði, Hulduhlíð á 
Eskifirði, Uppsalir á Fáskrúðsfirði og hjúkrunardeild í Neskaupstað. Rýmin eru sum nýtt 
sem hvíldarinnlagnarrými, eitt sjúkrarými og 2 líknarrými. 

 

 

 

Þátttakendur

Afþökkuðu

Tóku þátt en v.skerðingar svara "get ekki svarað"

Tóku fullan þátt

Þjónustukönnun meðal íbúa á hjúkrunarheimilum HSA 

Öllum var boðin þátttaka sem voru búnir að dvelja í viku á hjúkrunarheimilum HSA.  

Það voru 99 svör við könnun í heild en af þeim voru 25 svör eingöngu svarað kyn og 
staðsetning en gátu ekki svarað að öðru leyti vegna ástands s.s. heilabilun eða annað. 
Fimm afþökkuðu að taka þátt. Nokkur pláss voru ekki í notkun og 3 voru ekki búnir að 
vera í fulla viku.  

Niðurstöður eru hér birtar með þeim 75 svörum sem luku könnun til fulls s.s. tekið frá 
þeir sem ekki gátu svarað vegna heilsu/ástands.  

Einungis 2 íbúar vildu fá senda könnun í tölvupósti og svaraði annar öllum spurningum 
en annar svaraði einungis hluta af spurningum.  

Þjónustukönnun meðal aðstandenda íbúa á hjúkrunarheimilum HSA  

Sent var út í tölvupósti boð um þátttöku og var sent á nánasta skráða aðstandanda íbúa 
eins og skráð er í sjúkraskráningarkerfi. Öllum var boðin þátttaka ef ættingi þeirra hafði 
verið í viku eða lengur á hjúkrunarheimili HSA.  

Það voru send út 92 tölvupóstar með boð um þátttöku. Boð var sent út um leið og búið 
var að leggja könnun fyrir á meðal íbúa og ein áminning send á þá sem ekki höfðu svarað 
könnun að nokkrum dögum liðnum. Þátttaka í könnun  var 55 svör eða rétt um 60% 
svörun. Það voru 20 til viðbótar sem opnuðu könnunina en svöruðu henni ekki en 17 
sem hvorki svöruðu eða opnuðu könnunina.  

Niðurstöður eru hér birtar með þeim 55 svörum sem luku könnun til fulls fyrir öll 
heimilin, ekki er hægt að birta niðurstöður einstakra heimila þar sem það gæti orðið 
persónugreinanlegt.  

